ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ
	1. ՀՀ քննչական կոմիտե
	04.07.2024թ.

	
	01/22/204794-2024

	Դիտողություններ և առաջարկություններ առկա չեն
	Ընդունվել է ի գիտություն:

	2. ՀՀ ֆինանսների նախարարություն
	15.07.2024թ.

	
	01/8-3/14902-2024

	  1.ՀՀ ֆինանսների նախարարությունը քննարկել է Ձեր 02.07.2024թ. N/12.1/26182-2024 գրությամբ ներկայացված` ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և Հայաստանի Հանրապետության քննչական կոմիտեին գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ կառավարության պահուստային ֆոնդից ՀՀ քննչական կոմիտեին հատկացնել 688,054.5 հազ. դրամ (պահպանման ընթացիկ ծախսերի գծով՝ 472.7 մլն դրամ և կապիտալ ծախսերի գծով 215.4 մլն դրամ)՝ ՀՀ կառավարությունն 02.05.2024թ. N 650-Ն որոշմամբ ստեղծված` «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպության (այսուհետ՝ ՊՈԱԿ) կանոնադրական նպատակներին համապատասխան լիարժեք գործունեություն ծավալելու համար:
Նախագծին կից ներկայացված հիմնավորման համաձայն՝ ՊՈԱԿ-ն ընդհանուր առմամբ ունենալու է 108 հաստիքային միավոր:
Այս կապակցությամբ հայտնում ենք, որ ՀՀ կառավարության 02.04.2024թ. կայացած նիստում ընդգրկված` ՊՈԱԿ-ի ստեղծման նախագծին (Հարց 31) կից ներկայացված հիմնավորման մեջ նշվել է, որ ՊՈԱԿ-ը ստեղծվում է ՀՀ ներքին գործերի նախարարության փորձաքրեագիտական վարչության (այսուհետ՝ Վարչություն) հենքի վրա՝ 90 հաստիքային միավորով, և նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:


2. Միաժամանակ, հայտնում ենք, որ ՊՈԱԿ-ի աշխատակիցների համար սահմանվել է աշխատավարձերի բարձր մակարդակ՝ խաթարելով վարձատրության համակարգի միասնականության և պարտականությունների ու պատասխանատվության համադրելիության սկզբունքները: Այս կապակցությամբ հարկ ենք համարում նշել, որ ՊՈԱԿ-ի տնօրենի և տնօրենի տեղակալի համար սահմանվել են աշխատավարձի ավելի բարձր մակարդակ, քան սահմանված է Նախարարի տեղակալի համար (Նախարարի տեղակալի համար` 8.5 գործակից՝ 707,202.0 դրամ, իսկ ՊՈԱԿ-ի տնօրենի համար՝ 804,000 դրամ, տնօրենի տեղակալի համար՝ 723,600 դրամ):
Ընդ որում, բյուջետային գործընթացի շրջանակում ՆԳՆ-ի կողմից ներկայացված Վարչության հաստիքացուցակի համաձայն՝ Վարչության բաժնի պետի աշխատավարձի դրույքաչափը սահմանված է 444,288.0 դրամ, մինչդեռ Նախագծին կից ներկայացված տեղեկանքի համաձայն՝ ՊՈԱԿ-ի բաժնի պետի համար աշխատավարձի դրույքաչափը սահմանվել է 627,120.0 դրամ, գլխավոր փորձագետի համար՝ 366,080.0 դրամ, մինչդեռ ՊՈԱԿ-ի գլխավոր փորձագետի համար՝ 506,520.0 դրամ:
 Հարկ է նշել նաև, որ ՀՀ արդարադատության նախարարության 2024թ. բյուջետային հայտի համաձայն՝ «ՀՀ Փորձագիտական կենտրոն» ՊՈԱԿ-ի աշխատակիցների միջին աշխատավարձը կազմել է 500,000.0 դրամ, մինչդեռ ՊՈԱԿ-ի աշխատակիցների միջին աշխատավարձը սահմանվել է 593,000.0 դրամ (շուրջ 19%-ով ավելի):
Միաժամանակ, համաձայն Վարչության հաստիքացուցակի (97 հաստիքային միավոր)՝ աշխատանքի վարձատրության գծով ծախսը օգոստոս-դեկտեմբեր ամիսների համար ներկայացվել է 175.6 մլն դրամ, մինչդեռ ՊՈԱԿ-ի համար այն ներկայացվել է 320.7 մլն դրամ (108 հաստիքային միավոր):


3.Հաշվի առնելով ՀՀ 2024թ. պետական բյուջեով կանխատեսված եկամուտների հավաքագրման հետ կապված խնդիրները, ինչպես նաև ՀՀ կառավարության ներկայիս սոցիալական և հումանիտար մարտահրավերներին դիմակայելու անհրաժեշտությունը՝ առաջարկում ենք պահուստային ֆոնդը չդիտարկել որպես ֆինանսավորման աղբյուր:
    Ելնելով վերոգրյալից, առաջարկում ենք ՀՀ արդարադատության նախարարությանը ՀՀ քննչական կոմիտեի և ՀՀ ներքին գործերի նախարարության հետ համատեղ համագործակցության արդյունքում մշակել և շրջանառել համապատասխան որոշման նախագիծ, որում կարտացոլվի նաև ՀՀ ՆԳՆ-ի կողմից առաջարկվող գումարի նվազեցումը, իսկ լրացուցիչ ծախսերի ապահովումը դիտարկել ՀՀ 2024 թվականի պետական բյուջեով Կոմիտեին հատկացված ընդհանուր միջոցների շրջանակներում:
	Չի ընդունվել:

 1. ՀՀ ՆԳՆ փորձաքրեագիտական վարչությունն (այսուհետ՝ ՓՔՎ) ունի 90 հաստիքային միավոր, իսկ  Հայաստանի Հանրապետության քննչական կոմիտեի փորձաքրեագիտական կենտրոն» ՊՈԱԿ-ի (այսուհետ՝ ՊՈԱԿ) պարագայում նախատեսվում է 108 հաստիքային միավոր՝ նկատի ունենալով ՊՈԱԿ-ի կարգավիճակը, որը լիարժեք գործունեություն ծավալելու համար բացի տնօրենից, փոխտնօրենից, փորձագետներից պետք է ունենա նաև գլխավոր հաշվապահի, հաշվապահի, գրասենյակի պետի, գնումները համակարգողի, իրավաբանի, անձնակազմի կառավարման մասնագետի և սպասարկող այլ անձնակազմի հաստիքային միավորներ: 
     Այս առումով պետք է նկատի ունենալ, որ ՓՔՎ-ն ընդհամենը ՀՀ ՆԳՆ կառուցվածքային ստորաբաժանում է, հետևաբար կադրային, ֆինանսական, ինչպես նաև սպասարկում ենթադրող մյուս գործառույթներն իրականացվում են ՆԳՆ կառուցվածքում գործող այլ ստորաբաժանումների կողմից, մինչդեռ ՊՈԱԿ-ին վերապահված գործառույթների լիարժեք իրականացումը հնարավոր է միայն վերը թվարկված աջակցող հաստիքային միավորների առկայության դեպքում: 

Չի ընդունվել:

     2. ՊՈԱԿ-ի տնօրենի, փոխտնօրենի, փորձագետների վարձատրության հաշվարկման  համար հիմք է ընդունվել ՀՀ արդարադատության նախարարության փորձագիտական կենտրոնի նույնանուն հաստիքների համար սահմանված աշխատավարձի չափը՝ նպատակ ունենալով ապահովել նույնաբնույթ ծառայություններ մատուցող երկու տարբեր ՊՈԱԿ-ներում թե՛ աշխատելու գրավչությունը, թե՛ ապահովելու համար շուկայում հավասար մրցակցությունը:   
 


















Ընդունվել է մասամբ:

3. Նախագծի հավելվածներում, նախագծին կից ներկայացվող տեղեկանքում և նախագծի հիմնավորման մեջ կատարվել են համապատասխան փոփոխություններ: 
[bookmark: _GoBack]Նախագծի համաձայն Կոմտեին հատկացման ենթակա 674.230.5 հազ. ՀՀ դրամից 496.950.5 հազ. ՀՀ դրամը կհատկացվի պահուստային  ֆոնդից, իսկ 177.280.0 հազ. ՀՀ դրամը՝  ՀՀ ՆԳՆ փորձաքրեագիտական վարչության օգոստոս-դեկտեմբեր ամիսների համար նախատեսված պահպանման ծախսերի նվազեցման հաշվին: 

	3.ՀՀ ներքին գործերի նախարարություն
	12.07.2024թ.

	
	43/6/113820-24

	Դիտողություններ և առաջարկություններ առկա չեն
	Ընդունվել է ի գիտություն:

